
Nutaanik mittarfiliorneq pillugu paasissutissani isertuussassat pillugit § 37
naapertorlugu apeqquteqaammut 2019-351-imut akissut

Asasara Tillie Martinussen

Inatsisartut Suleriaasianni § 37 naapertorlugu isertuussassat pillugit Naalakkersuisunut
apeqquteqarputit. Apeqquititit uannut akisassanngorlugit innersuunneqarput. Apeqquitit
matuma kinguliani issuarneqarput, ataatsimoortumik akissuteqaammik
malitseqartinneqarlutik.

1. Mittarfiliorneq maannakkut aallartereermat allagaatit isertukkatut

nagissusernikut sagqummiunnegarsinnaanerat innuttaasut ilimagisariagassavaat.

Taakku qaqugu sagqumminneqgarnissaat Naalakkersuisut ilimagaat?

2. Taakku saqqummiunnegqarnissaat Naalakkersuisut ilimaginngippassuk,
tamanna nasssuiaqqullugu Naalakkersuisut qinnuivigineqarput.

Akissut:

Aallaggaatigalugu §37 naapertorlugu apeqqutegaammut nr. 2019-258-imut
akissuteqaatiga innersuussutigissavara. Siusinnerusukkut akissutegaatinni
tunngavilersuutigisannut nangissutigalugu ogaatigisinnaavara, Nuummi aamma
llulissani mittarfiit illutassai, kiisalu Qaqortumi mittarfissaq aammalu mittarfiit illutassai
2020-ip ingerlanerani negeroortitsiviginegartussaammata.

Tamatuma saniatigut allakkiami "//A2018-mi immikkoortoq 21-ip siullermeerneqarnerani
apeqqutinut allakkatigut akissutegaat’ 14. juni 2018-imeersumi, siulinnit Inatsisartunut
nassiunnegartumi, mittarfiliassanut ataatsimoortunut pissutsit isertuussassat pillugit
itisilisumik nassuiaasoqarpog. Allakkiaq tamanit pissarsiarinegarsinnaavoq uani
www.naalakkersuisut.gl taamatullu uani www.inatsisartut.ql.

Neriuutigaara matuma siuliani allassimasuni apeqquititit akissutegarfiginegartut.

